ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
509. fundur byggðarráðs Húnaþings vestra haldinn mánudaginn 1. október 2007 kl. 10:00 á skrifstofu sveitarstjóra.

Dagskrá:

1. Viðræður við forstöðumann tæknideildar og verkstjóra áhaldahúss.

2. Erindi Sigurðar Grétars Sigurðssonar.

3. Erindi Helenu Halldórsdóttur.

4. Aðalfundarboð Grettistaks ses.

5. Bréf Menningarráðs Norðurlands vestra.

6. Bréf Jóhönnu Sigríðar Sveinsdóttur.

7. Umhverfisþing 12. – 13. október nk.

8. Fundargerð stjórnar SSNV  frá 19. september sl.

Afgreiðslur: 

1. Til fundar með byggðarráði eru mættir forstöðumaður tæknideildar og verkstjóri áhaldahúss. Rætt um framkvæmd við fráveitu og útrás frá Höfðabraut. Farið yfir framkvæmdir við gatnagerð m.a. jarðvegsskipti, fráveitulagnir, lagningu kantsteins o.fl. Rætt um ýmiss mál vatnsveitu t.d. brunnaátak, ástandsskoðun virkjunarsvæða og vatnsnotkun stórnotenda o.fl.
2. Fram lagt erindi frá Sigurði Grétari Sigurðssyni sóknarpresti þar sem óskað er stuðnings frá sveitarfélaginu vegna Landsmóts æskulýðsfélaga Þjóðkirkjunnar sem haldið verður á Hvammstanga 19. – 21. október nk. Óskað er eftir því að ekki verði innheimt gjald fyrir aðstöðu í húsnæði grunnskóla, félagsmiðstöðvar, íþróttamiðstöðvar og tónlistarskóla. Sveitarstjóra falið að afla frekari upplýsinga.
3. Fram lagt erindi Helenu Halldórsdóttur þar sem hún óskar stuðnings í námi samhliða starfi sambærilegt því sem gert hefur verið í grunnskóla og leikskóla. Byggðarráð samþykkir að ekki sé unnt að verða við erindinu þar sem nám tengist ekki starfi viðkomandi.
4. Fram lagt aðalfundarboð Grettistaks ses. Fundurinn verður haldinn að Höfðabraut 6 2. október nk. kl. 20:30. Sveitarstjóri verði fulltrúi Húnaþings vestra á fundinum.
5. Lagt fram bréf Menningarráðs Norðurlands vestra. Í bréfinu er gerð grein fyrir áætluðum framlögum sveitarfélaganna skv. ákvæðum samnings ríkis og sveitarfélaga á Norðurlandi vestra um menningarmál. Áætlað framlag Húnaþings vestra á árinu 2008 er kr. 1.052.691- og á árinu 2009 kr. 1.613.906- Bréfinu vísað til gerðar fjárhagsáætlunar ársins 2008.
6. Fram lagt bréf Jóhönnu Sigríðar Sveinsdóttur þar sem hún segir upp starfi sínu í Íþróttamiðstöð Húnaþings vestra. Byggðarráð þakkar Jóhönnu Sigríði fyrir vel unnin störf í þágu Húnaþings vestra.
7. Til kynningar lagt fram bréf Umhverfisráðuneytisins þar sem gerð er grein fyrir dagskrá Umhverfisþings 2007 sem haldið verður í Reykjavík 12. og 13. október nk.
8. Fram lögð fundargerð stjórnar SSNV frá 19. september sl. Guðný Helga Björnsdóttir gerði grein fyrir einstökum atriðum fundargerðarinnar.

Fundargerð upplesin og samþykkt.



Fundi slitið kl. 12:12.
Heimir Ágústsson(sign.),



Guðný Helga Björnsdóttir(sign.),

Þ. Karl Eggertsson(sign.),



Skúli Þórðarson(sign.).

Áheyrnarfulltrúi:

Oddur Sigurðarson(sign.).

